
ABSTRAKT
Përdorimi i internetit çdo ditë e më shumë po zë pjesë të rëndësishme në përditshmërinë e
njeriut. Pa dyshim që shumica e njerëzve informacionet e para rreth ngjarjeve ditore i marrin nga
portalet. E për dallim nga mediat tradicionale të cilat kontrollohen nga redaktorët dhe
kryeredaktorët, shumica e mediave në internet nuk janë të kontrolluara, si pasojë aty mund të
hedh informacion kushdo dhe çfarëdo lloj informacioni. Përveç anëve pozitive që këto media
kanë në jetën tonë të përditshme, ne kemi edhe anët negative të cilat duhet të evidentohen dhe
përmirësohen në funksionimin e këtyre mediave. Gjërat elementare në të cilat mediat nuk duhet
të ngecin janë: vërtetësia e informacionit, ana drejtshkrimore, mungesa e burimeve, përdorimi i
gjuhës së nxitjes dhe urrejtjes etj. Kohëve të fundit po vërehet në veçanti përdorimi i gjuhës së
nxitjes dhe urrejtjes në mediat e reja. Për shkak të mos kontrollimit të mediave po bëhet lansimi i
informacioneve që kanë në përmbajtje pikërisht këtë gjuhë. Kjo situatë po ngritë debate të
shpeshta, pasi që nga përdorimi i kësaj gjuhe po preken persona apo grupe të caktuara në aspekte
të ndryshme si ato racore, fetare, orientime seksuale, gjinore etj.
Në këtë punim shtjellohen aspektet e përdorimit të gjuhës së urrejtjes në mediat ndërkombëtare
dhe në mediat e reja në Kosovë, në veçanti rastet konkrete të përdorimit të gjuhës së urrejtjes në
këto media. Qëllimi i këtij punimi është evidentimi i shkeljes së kodeve të etikës dhe rasteve të
përdorimit të gjuhës së urrejtjes në mediat ndërkombëtare dhe ato kosovare. Për të realizuar
punimin janë monitoruar dhe analizuar disa shkrime të portaleve të cilat shkelin kodet etike dhe
kanë përdorim të gjuhës së urrejtjes. Për shkak që portalet janë duke u bërë burim informacioni
për shumicën e njerëzve, përdorimi i gjuhës së nxitjes dhe urrejtjes luan rol shumë me rëndësi në
procesin e lansimit të informacioneve.

1. HYRJE

Ritmi dhe shpejtsia e zhvillimit teknologjik dhe digjital po ndikon shumë në të gjitha mediat anë
e mbarë botës e sidomos ndikimi më i madh po vërehet në jetën tonë të përditshme. Përveç anëve
të mira që sjell interneti siç është komunikimi, marrja e shpejtë e infomacionit, lidhja me gjithë
botën e shumë gjëra të tjera, interneti ka edhe anët negative duke përfshirë këtu përdorimin e
tepërt të tij nga fëmijët dhe qasjen e tyre në shumë faqe të internetit pa u kontrolluar mosha e
tyre, moskontrollimi i portaleve si dhe lansimi i informacionit nga kushdo në çdo kohë etj .
Gjersa jemi tek anët negative një element shumë i rëndësishëm në këtë lëmi është dhe përdorimi
i gjuhës së nxitjes dhe urrejtes në mediat online ku shpesh cënohen parimet etike të raportimit
dhe të drejtat e njeriut. Persona të kategorive të ndryshme fyhen përmes përdorimit të gjuhës së
nxitjes dhe urrejtjes. Ende nuk ka një përcaktim të qartë se çdo të thotë “gjuhë e urrejtjes”, por
deri më tani ka dominuar ideja se “gjuha e urrejtjes” mbulon të gjitha format e shprehjes që
përhapin, nxisin dhe promovojnë urrejtjen racore, fetare, ksenofobinë, antisemitizmin ose forma
të tjera të urrejtjes të bazuara në intolerancë të shprehura nga nacionalizmi dhe etnocentrizmi
agresiv,

diskriminimi

dhe

armiqësia

kundër

pakicave

dhe

emigrantëve.

(http://www.respublica.al/content/media-online-dhe-“gjuha-e-urrejtjes gjendja:08 Maj 2018).
Nocioni “gjuha e urrejtjes” duhet të kuptohet si një nocion i cili i përfshin të gjitha format e të
shprehurit me të cilat përhapet, nxitet, promovohet ose arsyetohet urrejtja racore, ksenofobia,
antisemitizmi ose forma të tjera të urrejtjes, të bazuara mbi mostolerancë, përfshirë edhe:
mostolerancën e shprehur në formë të nacionalizmit dhe etnocentrizmit agresiv, diskriminimin
dhe armiqësinë ndaj minoriteteve, migrantëve dhe personave me origjinë imigrante.
(http://bezomrazno.mk/wp-content/uploads/2013/10/al-brosura.pdf gjendja:25 Prill 2018 )

2. SHQYRTIMI I LITERATURËS
2.1 Mediat online (Portalet) – “ Është bërë e zakonshme që në një botë të industrializuar, nesidomos të rinjët- të jemi gjerësisht të ndërlidhur dhe për pasojë edhe të mbingopur prej atyre që
njihen me emrin “media të reja” apo media dixhitale. Sigurisht mediat dixhitale përmbajnë
shumë elemente që vijojnë nga format e komunikimit dhe mediat informative të mëparshme siç
janë libri, revista, gazeta, të cilat ne sot i quajmë botime “hard-copy” në letër, si dhe nga ato të
masmediave tradicionale që aplikojnë transmetimin e tipit “one to many” (një drejtuar-të
gjithëve) siç janë radioja dhe TV”. ( Ess, 2013: 6 dhe 7 )
Për shkak të zhvillimit të madh të teknologjisë si dhe marrjes së informacionit nga mediat
dixhitale, gjuha e urretjes, po gjen një hapësirë shumë të madhe të përdorimit. Për të kuptuar më
mirë këtë gjë na duhet një krahasim i mediave tradicionale dhe mediave të reja. Në mediat
tradicionale, informacionet e tyre para se të lansohen kontrollohen nga redaktori apo
kryeredaktori ndërsa tek mediat e reja infomacionet mund të publikohen nga kushdo dhe ato nuk
janë të kontrolluara.
Ka libra të shumtë që mbrojnë të drejtat e femrave dhe të drejtat racore. Edhe pse të
diskutueshme me shekujë, ende sot e kësaj dite shkruhet dhe protesohet për to.
Në librin e saj “Të gjithë duhet të jemi feministë” Chimamanda Ngozi Adichie tregon se për të
eleminuar gjuhën e urrejtjes tek femrat ne të gjithë duhet të jemi feministë.
“ Feminist ; një person që beson në barazinë shoqërore, politike dhe ekonomike të gjinive”.
(Adichie, 2014: 51)
Zëri i njeriut që luajti rol të madh në mbrojtjen e njerëzve me ngjyrë ishte Martin Luter Kingu ku
në fjalimin e tij të famshëm ai tha: “ Kam një ëndërr, që katër fëmijët e mi të vegjël një ditë të
jetojnë në një shtet ku nuk do të gjykohen nga ngjyra e lëkurës, por nga karakteri që kanë”.
(https://www.archives.gov/files/press/exhibits/dream-speech.pdf gjendja: 05 Qershor 2018 )

Kjo dukuri ka zgjuar edhe interesimin e autorëve shqiptarë. Nga literatura e shqyrtuar për këtë
punim veçojmë librin “Jo Katedrale në emër të shqiptarisë së imagjinuar”, ku ky libër paraqitet si
lloj proteste për mos ndërtimin e katedralës në mes të Prishtinës, për shkak që shumica e
popollsisë është muslimane. Në këtë libër kemi thënje të ndryshme nga imamë të komunitetit
islam ashtu si edhe nga priftrinjë. Dom Lushi mendon se shqiptarët e kanë humbur fillin e tyre
dhe identitetin shqiptar. Sipas tij:
“Shqiptarët myslimanë e kanë humbur identitetin shqiptar, nuk e dinë as rrugën për të ardhmen
shqiptare, pa i vu në hulli dikush tjetër, dhe ata dikush janë pikërisht misionarët aktualë “të
Kishës sonë lokale”. Shkruan: “Thënë figurativisht, lëmshin e kemi, por fijen e kemi të humbur”
(Pirraku,2003: 85 dhe 86 )
2.2 Media online dhe gjuha e urrejtjes – Media ndihmon në përforcimin e imazheve apo edhe
stereotipeve ekzistuese në shoqëri. Në këtë aspekt nëpërmjet monitorimit të medias ne mund të
hasim mangësitë dhe gabimet, të cilat mund të shërbejnë më pas për të zhvilluar një model të
sjelljes së saj me qëllim parandalimin e përdorimit të gjuhës së urrejtjes. Një model i tillë do të
na ndihmojë po ashtu të mbështesim dialogun e të jetuarit së bashku; parandalimin e qëndrimeve
konfliktuale, apo edhe shfaqjen e krizave të sigurisë në rajon.
Referuar Gjykatës Evropiane të të Drejtave të Njeriut duhet bërë dallimi midis “nxitjes reale dhe
serioze të ekstremizmit” dhe të drejtës së individit; të drejtës së gazetarit për t’u shprehur
lirshëm. Ekziston liria e fjalës, edhe pse dhe sot e kësaj dite vihet në pikëpyetje nëse është
absolute apo jo, por liria e shprehjes është e kufizuar sidomos në situatat e rreziqeve për sigurinë
kombëtare, sigurinë publike, parandalimin e krimit, mbrojtjen e dinjitetit ose të drejtave të të
tjerëve etj. Në debatet rreth miratimit të ligjeve të veçanta kundër “gjuhës së urrejtjes” (që janë të
domosdoshme veçanërisht në kohë krizash, në periudha kur cenohet paqja nga format e tyre
ekstreme të armiqësive, si dhe në hartimin e mënyrave dhe mekanizmat e ndërtimit të paqes pas
konfliktit), disa këmbëngulin se liria e shprehjes është një e drejtë absolute dhe se të drejtat e
njeriut janë të pandashme.

Gjuha e urrejtjes përfshin shprehjet e përdorura për stigmatizimin, demonizimin dhe
dehumanizimin e grupeve në lidhje me identitetin etnik, fetar, racor, politik, seksual dhe / ose të
8

tjera të identitetit të tyre kombëtar. Gjuha e urrejtjes provokon, nxit dhe inkurajon veprime, të
cilat shpesh mobilizojnë veprime të dhunshme. Më shpesh kemi të bëjmë me “dhunën
simbolike” (në kuptimin e Bourdieu). Gjuha e urrejtjes është një nga elementet më thelbësore në
të gjithë “imazhin e medias”, në tablonë e përgjithshme simbolike të realitetit të cilin ndërton
media.
Në mediat online problemi shfaqet edhe tek evidenca e komenteve të lexuesve. Për gazetarinë
online komentet janë një hapësirë interaktive, sepse merret opinion dhe qëndrimi që kanë
lexuesit në lidhje me ngjarjet dhe informacionet. Një nga arsyet se pse një pjesë e madhe e web
siteve online nuk i moderojnë komentet është pikërisht numri i klikimeve; nga njëra anë ky mund
të jetë një rritje e fluksit të lexuesve, por nga ana tjetër kjo çon në shkelje të rëndë të kodit të
etikës.
(http://www.respublica.al/content/media-online-dhe-“gjuha-e-urrejtjes” gjendja:08 Maj 2018 )
2.3 Deklarata dhe ligje për gjuhën e urrejtjes
“Gjuha e urrejtjes” është çështje e trajtuar në dokumente të rëndësishme ndërkombëtare.
Deklarata Universale për të Drejtat e Njeriut, një dokument i cili përbëhet nga 30 artikuj dhe
mbron të drejtat personale të çdo individi, ku për sa i përket gjuhës së urrejtjes neni 2 i kësaj
Deklarate parasheh:
“Secilit i përkasin të gjitha të drejtat dhe liritë e shpallura në këtë Deklaratë pa kurrfarë
dallimesh në pikëpamje të racës, ngjyrës, seksit, gjuhës, fesё, mendimit politik ose çdo mendimi
tjetër, të prejardhjes kombëtare a shoqërore, të pasurisë, të lindjes apo të ndonjё gjendje tjetёr
juridike. Pёrveç kёsaj, nuk do të bëhen kurrfarë dallimesh në bazë të statusit politik, juridik apo
ndërkombëtar të vendit ose territorit të cilit i përket ndonjë individ, qoftë kur ky vend ose territor
është i pavarur, apo kur ndodhet nën kujdestari ose është jovetëqeverisës a nën çfarëdo kufizimi
tjetër të sovranitetit”.
(Deklarata Universale për të Drejtat e Njeriut ; Neni 2 ) ;
(http://www.unmikonline.org/regulations/unmikgazette/03albanian/Ahri/AUniversalDeclaration
HumanRightsfinal.pdf gjendja:10 Qershor 2018 )

Pakti Ndërkombëtar për të Drejtat Civile dhe Politike obligon palët t’i respektojnë të drejtat
civile dhe politike të njeriut, përfshirë edhe të drejtën e jetës, lirisë së religjionit, lirisë së
shprehjes, lirisë së bashkimit të drejtat e zgjedhjeve dhe të drejtën e gjykimit të drejtë. Ky
dokument në nenin e 19 të tij paraqet:
“Askush nuk mund të jetë i shqetësuar për shkak të mendimeve të veta.”
“Secili ka të drejtën e lirisë së shprehjes. Kjo e drejtë, pavarësisht kufijve, e nënkupton lirinë e
kërkimit, marrjes dhe përhapjes së informatave dhe ideve të të gjitha llojeve gojarisht, me
shkrim, të shtypur ose në formë artistike, ose në çdo mënyrë tjetër të zgjedhur prej tij. “
“ Realizimi i lirive, të parashikuara në pikën 2 të këtij neni,i përshin detyrat dhe përgjegjësitë e
veçanta. Rrjedhimisht me këtë, ai mund t’u nënshtrohet kufizimeve të caktuara të cilat duhet të
përcaktohen në mënyrë eksplicite me ligj dhe të jenë të domosdoshme: a) Për respektimin e tё
drejtave ose tё reputacionit tё tё tjerëve; (b) Për mbrojtjen e sigurisë së shtetit, tё rendit publik,
tё shëndetit dhe tё moralit publik”
(Neni 19 i Paktit Ndërkombëtar për të Drejtat Civile dhe Politike nga viti 1966)
( https://www.osce.org/sq/skopje/116609?download=true gjendja:15 Prill 2018 )
Konventa Evropiane për të Drejtat e Njeriut dhe Liritë Themelore në nenin e 10 të saj thotë:
“Çdokush ka të drejtën e lirisë së shprehjes. Kjo e drejtë përfshin lirinë e mendimit dhe lirinë për
të marrë ose për të dhënë informacione dhe ide pa ndërhyrjen e autoriteteve publike dhe pa
marrë parasysh kufijtë. Ky nen nuk i pengon shtetet që ndërmarrjeve të radiove, filmit dhe
televizionit tu imponojë leje për punë. Realizimi i këtyre lirive, që përmbajnë detyrime dhe
përgjegjësi, mund t’u nënshtrohet formaliteteve, kushteve, kufizimeve ose sanksioneve të
parashikuara me mbrojtjen e dinjitetit dhe të drejtat e të tjerëve për pengimin e përhapjes së
informatave konfidenciale për të garantuar autoritetin dhe paanshmërinë e pushtetit gjyqësor
(Konventa Evropiane për të Drejtat e Njeriut dhe Liritë Themelore ; Neni 10 )
(https://www.osce.org/sq/skopje/116609?download=true gjendja:15 Prill 2018)

DEKLARIMI I PROBLEMIT

Në të kaluarën, të qenit gazetarë lidhej vetëm me shkrimet në gazeta apo edicionet në radio dhe
në televizion. Tani kemi një numër të gazetarëve, ku të qenit gazetarë për ta është të punojnë në
portale. Nga ky realitet lind dhe nevoja që të bëhen studime të ndryshme në lidhje me mediat
online. Për shkak të moskontrollimit të këtyre mediave kemi edhe përdorimin e madh të gjuhës
së nxitjes dhe urrejtjes. Ekzistojnë studime të pakta rreth çështjes së gjuhës së urrejtjes, kur
përdoret ajo në portale, ndaj kujt është më e shpeshtë, ndaj cilave grupe përdoret gjuha e urrejtjes
në media ndërkombëtare dhe në mediat e reja në Kosovë.
Fillimisht, synohet të gjinden përgjigje për pytjet e shtruara më lartë. Gjithashtu në këtë punim si
rast studimi janë marrur disa raste konkrete të gjuhës së nxitjes dhe urrejtjes që gjinden në mediat
ndërkombëtare dhe tek mediat e reja në Kosovë. Po ashtu kemi analizuar edhe protesta të
mbajtura pikërisht për shkak të kësaj teme.

Çështje të tjera që do të analizohen janë :
Përdorimi i gjuhës së urrejtjes ndaj femrave dhe racës.
Kur gjuha e urrejtjes përdoret nga njerëz të ngritur të cilët kanë ndikim më të madh tek shumica.
Për cilat grupe të prekura nga gjuha e nxitjes dhe urrejtjes janë bërë protesta.

4. METODOLOGJIA

Gjuha e urrejtes, përdorimi i saj dhe ndikimi i mundshëm tek çdo individ është një fushë në
zhvillim e sipër. Një temë interesante dhe atraktive për t’u trajtuar. Mirëpo në Kosovë ka pak
studime rreth kësaj çështjeje, prandaj nga kjo lind një nevojë e madhe që kjo temë të studiohet
më thellësisht. Për t’u thelluar më shumë në këtë temë gjatë realizimit të këtij punimi janë
përdorur disa metoda, që ndimojnë në nxerrjen e rezultateve dhe pastaj analizën e tyre. Baza
teorike e punimit bazohet në literaturën e përzgjedhur nga autorë ndërkombëtarë për shkak të
mungesës së librave të autorëve vendorë me po këtë temë.

Me qëllim të zgjerimit të hulumtimit dhe për ta ilustruar me shembuj konkret janë monitoruar
disa portale, në veçanti të mediave të rëndësishme ndërkombëtare si dhe dhe në Kosovë.
Hulumtimi përfshinë aspektet e përdorimit të gjuhës së nxitjes dhe të urrejtjes në lajmet e këtyre
portaleve. Duke marrë parasysh përdorimin e madh të gjuhës së nxitjes dhe urrejtjes në këto
media të reja, atëherë gjatë monitorimit janë përzgjedhur raste konkrete kur kjo gjuhë është
përdorur kundër një individi apo një grupi të caktuar.

Për të sjell qëndrimet e palëve të ndryshme me interes për punimin janë realizuar edhe intervista
me njohës të mirë të kësaj lëmije. Vlerësimet e tyre sjellin perspektiva të specializuara për
përdorimin e kësaj gjuhe në media si dhe ndikimi e saj në shoqëri.

5. PREZANTIMI DHE ANALIZIMI I REZULTATEVE

Përderisa gjuha e nxitjes dhe urrejtes çdo herë e më shumë po merr hov si pasojë e internetit,
përdorimi i saj në mediat tradicionale është shumë më i ulët. Për ta kuptuar pse ndodh kjo ne
duhet të bëjmë dallimin e mediave tradicionale me ato online. Mediat tradicionale kanë
redaktorët, kryeredaktorët dhe gazetarët të cilët i kontrollojnë këto media ndërsa ato online janë
rrallë të kontrolluara. Media online ka mundësinë e komunikimit të bisedës së dyanshme duke
dhëne mendimin edhe lexuesit ndërsa media tradicionale nuk e ka mundësinë e komunikimit me
lexuesin. Media tradicionale përdor gjuhën standarde ndërsa ato online ka raste të shumta ku
përveç përdorimit të gjuhës standarde, ato përdorin edhe gjuhën e rrugës. Për shkak të këtyre
dallimeve dhe shumë dallimeve të tjera të mëdha, gjuha e urrejtjes gjenë përdorim më të madh
tek mediat online dhe më pak tek ato tradicionale.
“ Është e vërtet që në portale gjejmë më shumë raste të përdorimit të gjuhës së urrejtjes në
krahasim me mediat tradicionale. Kjo shpjegohet thjeshtë për faktin që portalet qëllim primar
kanë klikimet e shkrimeve të tyre nga audienca dhe titujt e shkrimet me përmbajtje të tillë, janë
karrem për lexuesin tonë. Për ndryshim mediat tradicionale, janë më të kujdesshme në këtë
aspekt” ( Krasniqi, 2018)

5.1

Karakteristikat e informacioneve në mediat ndërkombëtare dhe në mediat e reja në

Kosovë.
Për shkak të evoluimit të madh të internetit dhe përdorimit të shumtë në jetën personale të çdo
individi, informacioni sot në shumicën e rasteve merret nga portalet apo rrjetet sociale. Çdo
portal ka rregullat edhe karakteristikat me të cilat funksionon. Në mediat ndërkombëtare
karakteristikat kryesore të raportimit janë: saktësia e infomacionit, paanshmëria, objektiviteti,
kanë rrjetë më të madhë të korrospodentëve, informacioni i tyre ka ndikim global, ka diversitet
kulturor, religjioz, etnik etj. Ndërsa mediat e reja në Kosovë kanë më shumë ndikim rajonal, janë
të anshme, subjektive dhe shpesh informacionet e këtyre mediave kanë mungesë të kontrollimit.
Po ashtu edhe struktura e mediave ndërkombëtare dhe ato të Kosovës dallon shumë në mes veti.
Mediat ndërkombëtare kanë informacione më të llojllojshme, shpesh japin sqarime më të mëdha

lidhur me informacionet që lansohen për popuj të caktuar, në përmbajtjen e tyre kanë video të
shkurtëra apo edhe dokumentare. Në mediat e reja në Kosovë informacionet shpesh dalin të
pakontrolluara, apo edhe me gabime themelore për shkak të lansimit të informacionit sa më të
shpejtë, informacionet kanë sqarime më të shkurtra pasi ne jemi të njoftuar me temat themelore
rajonale.
Dy nga mediat ndërkombëtare me ndikim më të madh global: CNN dhe BBC përveç redaksive
qëndrore, kanë edhe një numër të madhë zyresh të korrespodentëve. Po ashtu të dy portalet
dallohen me një diversitet të madh kulturor, etnik, religjioz etj. Peisazhi mediatik i mediave të
reja në Kosovë përbëhet nga një numër i madhë portalesh mirëpo gjatë hulumtimit është vërejtur
se portalet të cilat e kanë më të theksuar saktësinë dhe paanshmërinë janë: koha.net dhe
kallxo.com. E mira e portaleve është që kemi mundësi përmirësimi apo fshirje të informacionit
mbrenda disa sekondave. Përdorimi i gjuhës së nxitjes dhe urrejtjes vjen edhe si pasojë e mos
kontrollimit të portaleve dhe hapja e tyre ndaj më shumë individëve. Për këtë flet edhe Besnik
Batusha i cili ka portalin Indeksonline. Siç thotë ai:
“Mediat online e kanë parë përparësinë e plotësimit të lajmit në krahasim me mediat e shtypura,
sepse po të botohet një lajm në gazetë apo revistë, ai nuk ka mundësi më që të plotësohet, derisa
plotësimi një ditë më pas nuk e ka efektin e kërkuar”.
Batusha foli edhe për dilemat e vërtetësisë së lajmeve që publikohen në portale, dhe tha se kjo ka
ardhur si pasojë e një tregu kaotik në këtë fushë dhe mospasjes së një kodi etik apo kodi të
mirësjelljes vetëm për portalet.
“ Sot portal mund të hap kush të dojë dhe të bëjë çfarë të dojë me të, pa u penguar fare dhe pa u
ditur

se

kush

qëndron

pas

tij

apo

duke

mos

pasur

fare

adresë”.

(http://www.gazetaexpress.com/lajme/ne-aab-u-mbajt-tryeza-perparesite-e-gazetarise-onlineperballe-mediave-tradicionale-67565/?archive=1 gjendja: 05 Maj 2018 )

5.2.1 Përdorimi i gjuhës së nxitjes dhe urrejtjes në mediat ndërkombëtare .

Pas zhvillimit të portaleve, përdorimi i gjuhës së nxitjes dhe urrejtjes gjithmonë me shumë po
rritet. Gjuha e nxitjes dhe urrejtjes është një dukuri e cila po ndodh vazhdimisht si në mediat
ndërkombëtare ashtu edhe tek ato në Kosovë.Kjo gjuhë po bëhet prezente në pothuajse të gjitha
portalet.
Më poshtë sjellim disa shembuj të portaleve ndërkombëtare nga self, dailymail, vox, politifact,
ny books, në këto shembuj do të kemi përdorimin e gjuhës së nxitjes dhe urrejtjes ndaj femrave ,
racave, etnive, religjionit si dhe komunitetit LGBT.
Donald Trump: “ Unë duhet të përdor disa Tic-Tacs vetëm në rast se unë filloj të puthë atë. Ti e
din që unë jam tërhequr automatikisht nga bukuria – Unë vetëm filloj t’i puthi ato. Është si një
magnet. Vetëm të puth. Unë as edhe nuk pres. Dhe kur je një yll, ato të lënë ta bësh atë. Ti mund
të bësh gjithcka. Të kapësh ato nga p**”. ( Për më shumë shikoni linkun self.com publikuar më
29 Qershor 2017, shikuar për herë të fundit më 18 Prill 2018.)
Paris Hillton : “ Shumica e homoseksualëve burra padyshim kanë AIDS”. ( Për më shumë shiko
linkun dailymail.co.uk publikuar më 20 shtator 2012, shikuar për herë të fundit më 25 Prill
2018.)
Donald Trump: “ Unë do të ndërtoj një mur të mirë, dhe askush nuk ndërton mure më mirë se
unë, më besoni, dhe do t’i ndërtoj ata shumë të shtrenjtë. Do të ndërtoj një mur të mirë nga jugu
dhe do i bëjë meksikanët të paguajnë për atë mur “ ( Për më shumë shiko linkun politifact.com
publikuar më 6 Janar 2017, shikuar për herë të fundit 10 Prill 2018.)
Donald Trump: “ Pse ne duhet të kemi njerëz nga Haiti këtu? Pse ne nuk mund të kemi më shumë
emigrantë të bardhë dhe më pak njerëz jo të bardhë”. ( Për më shumë shiko linkun vox.com
publikuar më 9 janar 2017,shikuar për herë të fundit më 20 mars 2018. )

Jeffrey Armstrong : “ Nësë një student shëtitë në kampus me një fytyrë të lyer me të zezë, ata
mund ta bëjnë këtë”. ( Për më shumë shiko linkun diversitylnc.com publikuar më 13 Prill 2018,
shikuar për herë të fundit 01 Maj 2018. )
Në përgjithësi, mediat ndërkombëtare kanë raste më të pakta të gjuhës së urrejtjes se sa mediat e
reja në Kosovë. Kjo ndodh për arsye të kontrollimit të tyre, objektiviteti dhe paanshmëria është
më e dukshme. Tek ne, në Kosovë mediat e reja janë media që transmetojnë më shpejt
informacionin. Prandaj, shumica e tyre nuk u kushtojnë rëndësi të madhe kontrollimit të
portaleve.

5.2.2 Përdorimi i gjuhës së nxitjes dhe urrejtjes tek mediat e reja në Kosovë
Shembuj të përdorimit të gjuhës së nxitjes dhe urrejtjes në mediat e reja në Kosovë kemi nga
magazine.al, telegrafi.com, lajme.al, koha.net. Këta shembuj të përdorimit të kësaj gjuhe janë
kryesisht ndaj femrave, religjionit, racës dhe komunitetit LGBT dhe janë kryesisht deklarata të të
tjerëve që përhapen perms portaleve.

Shefqet Krasniqi: “ Femrat që shkojnë në deti. S je tjetër përpos një prostitute”. ( Për më shumë
shiko linkun magazina.al publikuar më 31 Korrik 2016, shikuar për herë të fundit më 12 Mars
2018.)
Një komentues në Facebook i drejtohet Bleona Qerretit : “ Kështu ja u bënim edhe lopëve me
gjilpër ngaqë ishin shumë busy me reklamat dhe aktivitetet ditore, prapë viç dilte” ( Për më
shumë shiko linkun lajme.al publikuar më 22 Nëntor 2017, shikuar për herë të fundit më 05 Maj
2018.)
Një vajzë shqiptare pasi u martua me një njeri me ngjyrë mori komente kërcënuese nga shumë
shqiptarë si: “ Tre mundësi ke: të varesh, të hidhesh ose ta djegësh veten me benzinë, përndryshe
ka pas mjaft djem që janë m’a të bukurit në planet. Turp, pa fytyrë, mjerë prindërit çfarë paskan
rritur”.

“ Mos mendo t’ia mbushësh mendjen prindërve, moj maniake seksuale. Për një zezak i shkele të
gjitha, pe botën me sy, atje që marrin zezak për burrë, o burra edhe ti. Nuk është fundi i botës,
lëre zezakun se nuk ta duan prindërit, nuk je as e para as e fundit. Gjithsesi, të gjitha ato femra
që marrin zezak kur janë të reja ndahen në moshën 60-65 vjeçare, se atëherë i bie era më shumë
zezakëve, racë majmuni. Çka është më e dhimbshmja, pse zezak, atë fëmijën nuk ta do as
prindërit as shtëpia, as shoqëria. Mos femra shqiptare, se nuk janë zhdukur nuk janë mbaruar
ende shqiptarët, shqiptarët janë raca më e bukur në botë! Pse zgjidhni majmunin! ”(Për më
shumë shiko linkun koha.net publikuar më 10 Gusht 2017, shikuar për herë të fundit më 20 Maj
2018.)
Raste të gjuhës së nxitjes dhe të urrejtjes ka edhe në raste të tjera të veçanta që lidhen me
aktivitete të kategorive të caktuara të shoqërisë. Në një rast të tillë, në ekspozitën e mbajtur më
17 Maj 2018 kundër homofobisë u paraqiten shembuj të komenteve homofobike që u bënë gjatë
transmetimit të Paradës së Parë të Krenarisë në Prishtinë. Këto komente paraqesin gjuhë të
urrejtjes.
“ Këtyre vetëm Hitleri dhe Enver Hoxha jau kish dhanë hakun të gjithë në varrë masiv në
mënyrë që mos të del mbi tok virusi i këtyre”.
“ VRASJE PEDERAVE”
“ Duhet mi pushkatu kta mos mi lan as me jetu”
“ O Çou Millosh e Fauroje kete far të fllict…vetëm ai ju vjen akësh”.
( Për më shumë shikoni linkun kosovotwopointzero.com publikuar më 17 Maj 2018, shikuar për
herë të fundit më 20 Maj 2018.)

5.2.3 Protestat kundër gjuhës së nxitjes dhe urrejtjes
Në Kosovë ashtu si edhe në vende të tjera të botës, nuk ekziston vetëm njëra “anë e medaljes” në
rastin e gjuhës së nxitjes dhe urrejtjes. Protesta kundër gjuhës së nxitjes dhe urrejtjes mbahen
kudo në botë duke përfshirë edhe Kosovën. Kryesisht, protestat mbahen për mbrojtjen ndaj
grave, përkatësisë fetare, komunitetit LGBT apo edhe racizmit.
Protesta e cila mbahet mend dhe që bëri bujë në të gjitha portalet e botës është protesta kundër
gazetës Franceze Charlie Hebdo e cila kishte publikuar karikatura të profetit Muhamed. Ku në
këtë protestë morën pjesë 200 musliman francez duke mbajtur pllakata që shkruanin: “Unë jam
musliman.Unë e dua të dërguarin tim”. “Unë jam Muhammed.Bëjë pjesë në komunitetin
musliman dhe jam kundër terrorizmit. (Për më shumë shiko linkun cbsnews.com publikuar më
18 Janar 2015, shikuar për herë të fundit më 10 Qershor 2018).
Komuniteti muslimanë protestoi kundër magazinës Charlie Hebdo për karikaturat e profetit
Muhamed, duke thënë që edhe vrasja e 12 gazetarëve ishte një akt hakmarrësë për shkak të
këtyre karikaturave. (Për më shumë shikoni linkun theguardian.com publikuar 19 Janar 2015,
shikuar për herë të fundit më 08 Maj 2018).
Protesta janë mbajtur në vende të ndryshme të botës, përfrshirë Rusinë ku morën pjesë mijëra
njerëz. Më pas kemi protestat që u mbajtën kundër gjuhës së urrejtjes në Boston dhe në Klivland.
Në Boston morën pjesë mijëra qytetar ndërsa në Klivland pasi që protesta u bë kundër gjuhës së
urrejtjes ndaj Universitetit të Klivlandës morën pjesë 100 studentë. (Për më shumë shiko linkun
ndtv.com publikuar më 20 Gusht 2017,shikuar për herë të fundit më 10 Maj 2018 dhe portalin
clevland19.com publikuar më 19 Tetor 2017, shikuar për herë të fundit më 10 Maj 2018).
Në Bruksel u mbajtë protestë kundër racizmit, protestuesit mbanin pankarta me mbishkrimet
“ Dorë për dore kundër racizmit”, “ Stop racizmit”, “ Solidarizim me refugjatë” dhe “ Mirë së
erdhët muslimanë” (Për më shumë shiko linkun aa.com.tr publikuar më 24 Mars 2018 ,shikuar
për herë të fundit më 20 Maj 2018).

18

Në Kosovë u mbajt marsh me moton “ Marshojmë s’festojmë” i cili ka për qëllim barazinë,
ngritjen e zërit për femrat e shtypura në shoqëri. Aty u mbajtën edhe fjalime të ndryshme nga
femrat e Kosovës të cilat tregonin se si përdorej gjuhë e nxitjes dhe urrejtjes nga njerëzit e
ndryshëm ndaj tyre. (Për më shumë shikoni linkun botasot.com publikuar më 08 Mars 2017,
shikuar për herë të fundit 19 Mars 2018).
Në ditën ndërkombëtare të gruas më 8 mars në Tiranë u zhvillua protesta me titull “ barazi dhe
dinjitet”. Dhjetëra gra kanë zhvilluar një marrshim, protestë simbolike në sheshin

“

Skënderbeu”. Karakteristikë e kësaj proteste ishte edhe bashkimi i femrave rome, të cilat
tregonin diskriminim dhe përdorimin e gjuhës së nxitjes dhe urrejtjes për shkak të përkatësisë së
tyre etnike. (Për më shumë shikoni linkun balkanweb.com publikuar më 08 Mars 2018, shikuar
për herë të fundit më 18 Maj 2018).

Në ditën nacionale kundër homofobisë, transfobisë dhe bipobisë, u mbajtë një ekspozitë me
titull “ Qe pse”, e cila përmbante 18 fotografi në të cilat kishte komente që paraqitnin gjuhë të
nxitjes dhe urrejtjes.Më pas u mbajtën fjalime të cilat flisnin kundër gjuhës së nxitjes dhe
urrejtjes dhe thonin se kjo gjuhë duhet të dënohet. (Për më shumë shikoni linkun
kosovotwopointzero.com publikuar më 17 Maj 2018,shikuar për herë të fundit më 17 Maj 2018
dhe portalin kallxo.com 17 Maj 2018, shikuar për herë të fundit më 20 Maj 2018).

5.3 Analiza e rezultateve
Nga shqyrtimi i literaturës si dhe nga monitorimi i informacioneve në mediat ndërkombëtare dhe
në mediat e reja në Kosovë, del se shumë shpesh mediat përdorin gjuhën e nxitjes dhe urrejtjes.
Edhe pse gjuha e nxitjes dhe urrejtes nuk mund të thuhet që mbizotëron, ajo gjithsesi është e
pranishme. Kjo gjuhë është më tepër e pranishme nëpërmjet ligjërimit të figurave publike,
editorialeve apo intervistave, sesa nëpërmjet raportimit të gazetarëve. Gjuha e nxitjes dhe
urrejtjes, kryesisht prek individë apo grupe të caktuara, pasi që përdorimi i kësaj gjuhe bëhet
kryesisht ndaj femrave, racës, etnisë, religjionit, imigrantëve apo komunitetit LGBT.
Kur vjen tek përdorimi i gjuhës së urrejtjes shumë shtete edhe e kanë frikën e kësaj gjuhe. Rast
konkret është Gjermania ku ndaj kësaj gjuhe kancelarja gjermane Angela Merkel thotë:
“ Shpesh herë, vijat e kuqe të lirisë së fjalës po vihen në dyshim dhe tabutë po shkelen dhe po
përdoren si instrument politik. Fjalimet që kanë në sfond gjuhën e urrejtjes, rrezikojnë të nxisin
akte dhune”. (Për më shumë shiko linkun reuters.com publikuar më 29 Maj 2018, shikuar për
herë të fundit më 10 Qershor 2018).
Ajo që vërehet në shumë shkrime të portaleve ndërkombëtare është që një ndër figurat kryesore
të politikës botërore që përdor gjuhë të urrejtes është presidenti i SHBA-së Donald Trump. Gjatë
monitorimit të mediave ndërkombëtare është parë që presidenti Donald Trump ka përdorur
gjuhë të nxitjes dhe urrejtjes ndaj femrave, racës, religjionit apo edhe grupit LGBT si në 2
shembujt vijues:
Ndaj femrave: Kur ai tha që Carly Fiorina nuk mund të jetë president për shkak të fytyrës së saj,
“ Shikojani fytyrën asaj! A do të votonte dikush për të? A mund ta imagjinoni këtë fytyrë të jetë
presidentja jonë e rradhës? Dua të them, ajo është një femër dhe unë nuk jam i supozuar të them
gjëra të këqija. Po përnjëmend njerëz. A jemi ne serioz ? ”(Për më shumë shikoni linkun
self.com publikuar më 29 Qershor 2017, shikuar për herë të fundit më 20 Maj 2018).
Ndaj LGBT: “ Unë do i ndaloj rrepsisht njerëzit transeksual të marrin pjesë në ushtri”.

(Për më shumë shikoni linkun time.com publikuar më 8 shtator 201, shikuar për herë të fundit
më 22 Maj 2018).
Në Kosovë kryesisht gjuha e urrejtjes përdoret nga figurat politike, figurat religjioze si dhe nga
komentuesit në portale.
Gjuha e nxitjes dhe urrejtjes tek ne, më shumë është e theksuar në politikë, mes rivalëve politikë.
Këtë e vërejmë në Parlament, në deklarime të ndryshme publike të një pjesë e politikanëve dhe
në media. (Krasniqi,2018). Për më shumë shikoni shembujt më poshtë , të përdorimit të kësaj
gjuhe nga politikani kosovar, Fisnik Ismaili :

Shembulli i parë:
“ Ty të mjafton veç ftyrën me ta kqyrë, me e dijtë që e ke pas nanën kurvë, pa mbishkrim hiç”, i
ka shkruar deputeti një personi duke e përmendur në koment. (Për më shumë shiko linkun
botapress.info publikuar me datën 05 Dhjetor 2017, shikuar për herë të fundit më 20 Maj 2018).
Shembulli i dytë:
Është kur ai e quan “ ku**” motrën e dëshmorëve të familjes Mazrekaj nga Decani. (Për më
shumë shiko linkun botapress.info publikuar me datën 05 Dhjetor 2017, shikuar për herë të
fundit më 20 Maj 2018).

Shembulli i tretë:
“ Ganimute Mu*liu, ta ha zemrën, se nanën garant e ki palidhje, tuk që e ka pjellë një krijesë si
ti. E vazhdo ti ha m*t për babën tem hala”, ishte postimi i para disa orëve i Fisnik Ismailit
drejtuar anëtares së PDK’së”. (Për më shumë shiko linkun magazina.al publikuar më 13 Korrik
2017, shikuar për herë të fundit më 15 Maj 2018).

Sipas studimeve të bëra nga Këshilli Evropian gjuha e urrejtjes në shkolla është 45 %
psikologjike, pasuar nga ajo verbale me 37 %, e që shpesh përfundon në dhunë fizike 33 % . Një
nga pesë nxënës përjeton gjuhën e urrejtjes në shkolla. (Për më shumë shiko linkun tvklan.al
publikuar më 11 Prill 2017, shikuar për herë të fundit më 09 Mars 2018).
Pas mbajtjes së protestave kundër gjuhës së nxitjes dhe urrejtjes në disa vende ato sollën
ndryshime siç është rasti i një gazete iraniane. Ku pas rastit të Charlie Hebdo, të gjithë njerëzit që
i përkisnin religjionit musliman ishin prekur nga karikaturat që i ishin bërë profetit Muhamed.
Kështu pas një kohe që gazeta Iraniane kishte publikuar një foto të George Clooney ku në
veshjet e tij, ai kishte vendosur një simbol “ Unë jam Charlie”, qytetarët u zgjuan në protestë me
arsyetimin se ajo foto po shfaqte nxitje dhe urrejtje ndaj religjionit të tyre. Kështu pas kësaj
proteste gazeta iraniane u mbyll. (Për më shumë shikoni linkun news.com.au publikuar më 19
Janar 2015, shikuar për herë të fundit më 4 Prill 2018).
Po ashtu, në Kosovë, për herë të parë u mbajtë një ekspozitë kundër gjuhës së urrejtjes ndaj
homofobisë apo transfobisë. Njerëzit që i përkasin këtij komuniteti për herë të parë ishin të
grumbulluar të flasin publikisht për lirinë e ndjenjave të tyre. Ishte hera e parë që kjo datë
ndërkombëtare po festohej edhe në Kosovë. Gjatë kësaj dite u mbajtë një ekspozitë dhe koncert
dedikuar këtij komuniteti. Ekspozita përmbante 18 fotografi ku shfaqej gjuha e nxitjes dhe
urrejtjes që ishte përdorur në rrjetet sociale ndaj këtij komuniteti. Përveç fjalimeve për ndjenjat e
tyre, ata kishin folur edhe për gjuhën e nxitjes dhe urrejtjes me të cilën ata shumë shpesh
ballafaqoheshin. Po ashtu ata treguan që kanë nevojë për përkrahje dhe fjalimet e tyre u
përmbyllën nga transeksuali, i cili ishte personi i parë që kishte dalur haptas për drejtimin e tij
seksual në Kosovë, duke thënë se në fund të fundit të gjithë jemi njerëz dhe duhet ta përkrahim
njëri-tjetrin. (Për më shumë shikoni linkun kosovotwopointzero.com publikuar më 17 Maj 2018,
shikuar për herë të fundit më 20 Maj 2018).

6.Konkluzionet dhe Rekomandimet
Interneti dhe teknologjia çdo ditë e më shumë është duke përparuar. Me shpikjen e televizionit
rëndësia e radios dhe gazetave ishte në rrezik. Tani, me zhvillimin e teknologjisë, të rrezikuara
ndihen radio, gazeta por edhe televizioni. Rëndësi të madhe në anën informative tek mediat
online padyshim luan gjuha që ato përdorin. Përveç gabimeve gjuhësore dhe informacioneve jo
të sakta, në këto media shpesh ne gjejmë dhe përdorimin e gjuhës së nxitjes dhe urrejtjes.
Imazhet negative të prezantuara në media kundrejt përkatësisë etnike, fetare edhe të tjera janë
objekt i rëndsishëm studimi në ditët e sotme. Me një fjalë, gjuha e urrejtjes provokon, nxit dhe
inkurajon veprime të cilat shpesh mobilizojnë veprime të dhunshme. Kësisoj gjuha e urrejtjes
është një pengesë e fortë për parandalimin e konflikteve dhe ndërmjetsimin, apo edhe sigurinë e
paqes në cilindo vend dhe më gjerë. Një problem paraqitet te gjuha e komentuesve, e cila lë
shumë hapësirë interpretuese. Vetëm kështu do mundet që të minimizohen diskriminimi, fyerjet;
më saktë gjuha e urrejtjes në hapësirat mediatike online. Kjo sferë është ende e pastudiuar mirë,
kështu që kërkon më shumë vëmendje dhe studim si në mediat ndërkombëtare ashtu edhe tek
mediat e reja në Kosovë. Janë katër konkluzione që rezultojnë nga ky punim.
Së pari, përdorimi i gjuhës së nxitjes dhe urrejtjes çdo ditë e më shumë po rritet për shkak të
zhvillimit të mediave online dhe mos kontrollimit të tyre. Në kohën kur ekzistonin vetëm mediat
tradicionale përdorimi i kësaj gjuhe ishte shumë më i vogël për shkak të kontrollimit të tyre. Po
ashtu që mediat online të mënjanojnë gjuhën e nxitjes dhe urrejtes duhet të punësojnë dikë që të
bëjë kontrollimin e informacioneve që publikohen, si dhe shumë media duhet të mbyllin apo
kontrollojnë pjesën e komenteve ku mund të shkruajnë lexuesit e tyre.
Së dyti, gjuha e nxitjes dhe urrejtjes prek individë apo grupe të caktuara. Këto grupe kryesisht
preken nga ana etnike, religjioze, gjinore, seksuale apo ana kombëtare. Më e keqja e kësaj është
që gjuha e nxitjes dhe urrejtjes shumë shpesh përfundon edhe në krijim e konflikteve mes
individëve apo grupeve të caktuara.
Së treti, nga përdorimi i shumtë i gjuhës së urrejtjes, pasohet nga shumë protesta. Ato bëhen nga
njerëz të caktuar të cilëve u është prekur ana etike e tyre. Ana pozitive e këtyre protestave është

që shumë shpesh ato përmbushen apo merret ndonjë vendim për ngjarjet që janë krijuar. Duhet
bërë më shumë protesta dhe të ngritet zëri për lirinë dhe të drejtat e çdo individi, në çdo shtet të
botës e sidomos në vendin tone, në Kosovë.
Së katërti, për shkak të mungesës së ligjit i cili dënon portalet të cilat përdorinë këtë lloj gjuhe,
duhet të krijohen ligje të cilat ndalojnë përdorimin e gjuhës së nxitjes dhe urrejtjes. Duke pasur
parasysh edhe lirinë e shprehjes së personit dhe medias. Mirëpo, ne të gjithë e dimë që në bazë të
deklaratave botërore, liria e shprehjes përfundon aty ku cënohet e drejta e tjetrit. Si përfundim
nga kjo del që gjuha e urrejtjes gjithmonë e më shumë është duke u rritur dhe ndikimi që kjo
gjuhë mund të ketë në jetën e individëve apo grupeve të caktuara është shumë i madh. Prandaj
duhet marrur masa dhe të krijohen ligje të cilat do të marrin masa ndaj njerëzve dhe mediave
online që përdorin gjuhën e nxitjes dhe urrejtes.

8.Shtojcat
Intervistë

I intervistuari : Agron Krasniqi ( Profesor në Kolegjin UBT dhe gazetar në Radio Televizionin e
Kosovës )

1. Cfarë nënkuptoni me gjuhë të nxitjes dhe urrejtes?

Përgjigja: Me gjuhë të urrejtjes nënkuptojë gjithcka që thuhet publikisht, me qëllim të
denigrimit të personalitetit të dikujt, për arritjen e qëllimeve të përsonit apo grupacionit që
thotë dicka të tillë.
2. Në cilat raste përdoret më shumë gjuha e nxitjes dhe urrejtjes sipas jush?
Gjuha e urrejtjes tek ne, më shumë është e theksuar në politikë, mes rivalëve politikë. Këtë
e vrejmë në Parlament, në deklarime të ndryshme publike të një pjese të politikanëve dhe në
media.
3. Pse në portale përdoret më shumë ky lloj i gjuhës?
Është e vërtet që në portale gjejmë më shumë raste të përdorimit të gjuhës së nxitjes dhe
urrejtjes në krahasim me mediat tradicionale. Kjo shpjegohet thjeshtë për faktin që portalet
qëllim primarë kanë klikimet e shkrimeve të tyre nga audienca dhe titujt e shkrimet me
përmbajte të tillë, janë karrem për lexuesin tonë. Mediat tradicionale, janë më të kujdesshme
në këtë aspekt.
4. Sa mendoni që përdoret gjuha e nxitjes dhe urrejtjes në vendin ku ju punoni?
Në vendin tim të punës, mendoj që nuk përdoret gjuhë e tillë e urrejtjes.

o Fotografi të ekspozitës së mbajtur kundër gjuhës së nxitjes dhe urrejtjes ndaj LGBTsë me datën 17 maj 2018. Ditën nacionale kundër homofobisë dhe transfobisë,ky
komunitet e festuan me një ekspozitë që përbëhej nga 18 fotografi të cilat përmbanin
gjuhë të nxitjes dhe urrejtjes.

